
				এই পাতাটির মুদ্রণ সংশোধন করা প্রয়োজন। 
দুনিবার ধাক্কায় ঝুকে পড়েন তবে হঠাৎ দেখা যাবে তাদের ভাষাও শিকল ছিড়েছে। কিন্তু তৎসত্ত্বেও মূল ভাষাটা বাংলা, সেখানে সেকাল একালের নাড়ীর যোগ। এই ভাষা বহুশতাব্দীর বহু নরনারীর বিচিত্র ভাবন কামনা ও বেদনার নিরন্তর অভিঘাতে বিশেষভাবে প্রাণময় চিন্ময় দীপ্তিময় হয়ে উঠেচে, বিশেষভাবে বাঙালীর চিন্তা ও ইচ্ছাকে রূপ দেবার জন্তেই তার সৃষ্টি । এই জন্যে কোনো বাঙালীর যতই প্রতিভার জোর থাক বিদেশী ভাষার ভূমিতে সাহিত্যের কীৰ্ত্তিস্তম্ভ সে স্থায়ীভাবে গড়ে তুলতে পারেনা। আমাদের বাংলা ভাষার রূপ বদল হচ্ছে নিয়তই, বদল হতে যে পারে এই তার মহৎ গুণ—কিন্তু সমস্ত বদল হবে তার আদি প্রকৃতির উপর ভর দিয়ে ।
গন সম্বন্ধেও এই কথাই খাটে। ভারতবর্ষের বক্তযুগের সৃষ্টি-করা যে সঙ্গীতের মহাদেশ, তাকে অস্বীকার করলে দাড়াব কোথায় ? পশ্চিম মহাদেশেও বাসযোগ্য স্থান নিশ্চিত আছে, কিন্তু সেখানে ভাড়াটে বাড়ির ভাড়া জোগাব কোথা থেকে ? বাংলা দেশে আমাৰ নামে অনেক প্রবাদ প্রচলিত, তারি তান্তর্গত একটি জনশ্রুতি আছে যে আমি হিন্দুস্থানী গান
সুর ও সঙ্গতি 업

